
1. gehigarria. Nafarroako toki sektore publikoaren egoerari eta Nafarroako udal bakoitzaren finantza-egoerari buruzko txostena, 2010. urtea.
I. Sarrera
Nafarroako toki sektore publikoari buruzko txostena egin da Kontuen Ganberari buruzko abenduaren 20ko 19/1984 Foru Legearekin bat, eta Nafarroako Toki Administrazioari buruzko uztailaren 2ko 6/1990 Foru Legea betez. Izan ere, lege horretako 350.2 artikuluak ezartzen duenez, Kontuen Ganberak urtero igorriko die txosten-laburpen bat Nafarroako Parlamentuari eta Nafarroako Gobernuari, Nafarroako toki entitateen arloan Kontuen Ganberak egindako fiskalizazio- eta kontrol-jarduerei buruzkoa.
Lan hori 2012ko azaroan egin zuen kontu-ikuskaritzako teknikari batek eta kontu-ikuskatzaile batek, Kontuen Ganberaren zerbitzu juridikoekin, informatikoekin eta administratiboekin lankidetzan.
Txostena ezin izan da lehenago egin, Toki Ogasunei buruzko Foru Legeak toki entitateek ekitaldi bakoitzeko kontu orokorra onesteko eta Gobernuari igortzeko ezarritako epeak eta informazio horren tratamenduaren konplexutasuna direla-eta.
Eskerrak eman nahi dizkiegu Nafarroako toki entitateetako, Toki Administrazioko Departamentuko eta Nafarroako Udal eta Kontzejuen Federazioko langileei, lan hau egiteko emandako laguntzarengatik.
II. Helburuak, norainokoa eta mugak
Lanaren helburuak hauexek dira:
a) Nafarroako toki entitateen esparruan Ganbera honek egindako fiskalizazio- eta kontrol-jardueren 2010eko ekitaldiko txosten-laburpena aurkeztea.
b) Nafarroako toki entitateen 2010eko finantza-egoeraren eta antolamenduaren ikuspegi bat ematea Parlamentuari, administrazio publikoei eta Nafarroako gizarteari.
c) Toki entitateen kudeaketa hobetzeko aholkuak proposatzea Nafarroako Parlamentuari, Gobernuari eta toki entitateei.
Nafarroako toki entitateen 2010eko ekitaldiko kontu orokorra da lanaren norainokoa. Ondokoek osatzen dute kontua:
· Udalen kontuak nahiz haren erakunde autonomoenak.
· Kontzejuena eta mankomunitateena.
· Merkataritzako elkarteenak, horien kapitala oso-osorik toki entitateena bada.
Toki Administrazioko Zuzendaritza Nagusiak gaiari buruz 2012ko irailean egindako eta ganbera honi igorritako txostenean oinarritzen dira toki sektore publikoaren finantza-egoerari buruzko ondorioak.
Lanaren norainokoari dagokionez, muga bat izan zen ondoko toki entitateei buruzko informazio ekonomiko-finantzariorik eta aurrekontuei dagokionik ez edukitzea, Toki Administrazioari buruzko txostena egiteko unean hurrengo entitateak Nafarroako Gobernuari 2010eko kontu orokorra bidali gabe baitzeuden:
· Udalak: Fitero (2.332 biztanle), Xabier (106 biztanle), Ollaran (366 biztanle), Petilla Aragoi (23 biztanle) eta Esa (253 biztanle).
Udal horiek, daudenen ehuneko 1,84 baizik egiten ez dutenek eta 2010eko urtarrilaren 1ean guztizko populazioaren ehuneko 0,5 egiten dutenek Toki Administrazioari buruzko txostena egiteko garaian igorri zituzten beren kontuak. 

· Kontzejuak: Amillao, Aramendia, Artozki, Arostegi, Beruete, Ihaben, Biurrun, Olkotz, Gazolatz, Gerendiain, Imarkoain, Iharnotz, Zulueta, Antxoritz, Arre, Aizpun, Goñi, Eraso, Zarrantz, Ardanatz, Markalain, Otsakar, Alli, Etxarri, Zufia, Olaitz, Etxague, Mendibil, Oloritz, Soltxaga, Anotz, Beasoain-Egillor, Senosiain, Biotzari, Domeñu, Muru Artederreta, Gorrontz-Olano, Gerendiain, Ballariain eta Elkarte. 

40 kontzeju horiek 3.575 biztanle dauzkate, eta dauden kontzejuen ehuneko 11,40 egiten dute. Gaur den egunean, 2012ko abenduan, 13 kontzejuk beren kontuak igorriak zizkioten Foru Komunitateko Administrazioari.
· Batasunak: Aezkoako Batzarre Nagusia.
· Mankomunitateak: Malerrekako Zerbitzu Orokorren Mankomunitatea, Araxes Garaiko Mankomunitatea, Auñamendi Gizarte Zerbitzuetako Mankomunitatea, Erdialdeko Erriberako Kirol Mankomunitatea, Basaburua-Imotz Zerbitzu Administratiboen Mankomunitatea, Doneztebe, Elgorriaga, Ituren eta Zubietako Zerbitzu Administratiboen Mankomunitatea. Mankomunitate horiek guztiek beren jarduerari eutsi zioten 2010eko ekitaldian.
Batasun eta mankomunitate horiek dauden guztien ehuneko 8 egiten dute. Basaburua-Imotz Zerbitzu Administratiboen Mankomunitatea da bere kontuak geroan Foru Administrazioari igorri zizkion bakarra.
III. Toki sektore publikoaren antolaketa-egitura eta araudia
III.1. Antolaketa-egitura
Nafarroako Toki Administrazioari buruzko uztailaren 2ko 6/1990 Foru Legean ezarritakoarekin bat antolatzen da toki sektore publikoa.
Udalak dira lurralde-antolamenduaren oinarrizko toki entitateak. Toki entitatearen mailakoak dira, halaber: 

· Kontzejuak.
· Errege Bardeako Komunitatea, Aezkoako Elkartea, Erronkari Ibarreko Mankomunitatea, Zaraitzuko Unibertsitatea eta herri-ondasunen titularrak diren edo administratzen dituzten izaera tradizionaleko korporazioak.
· Mankomunitateak.
· Udal-batasunak.
· Administrazio-barrutiak.
Honakoa da toki entitateen kopurua, 2010eko abenduaren 31n, aurreko urteetako toki entitateen kopuruarekin alderatuta:
	Toki entitateak
	2005
	2006
	2007
	2008
	2009
	2010

	Udalak (1)
	272
	272
	272
	272
	272
	272

	Kontzejuak
	355
	353
	353
	352
	350
	351

	Mankomunitateak.
	64
	66
	67
	66
	65
	 66(2)

	Udal-batasunak
	10
	12
	14
	18
	17
	18

	Guztira
	701
	703
	706
	708
	704
	707


(1) 60 udal konposatuak dira
(2) 5 mankomunitatek ez dute jarduerarik
2010ean, Saldiseko Kontzejua, Andiako Mankomunitatea eta Basaburuko Zerbitzu Administratiboen Batasuna sortu ziren.
2005etik 2010era doan aldian, honakoak dira toki entitateen menpeko organismoak (erakunde autonomoak eta enpresa publikoak), tokiko fundazio publikoak eta partzuergoak: 

	Entitatea
	2005
	2006
	2007
	2008
	2009
	2010

	Erakunde autonomoak
	79
	73
	72
	73
	67
	67

	Enpresa publikoak
	25
	29
	29
	38
	41
	42

	Fundazio publikoak
	11
	11
	13
	13
	9
	9

	Partzuergoak
	10
	10
	11
	16
	16
	18

	Guztira
	125
	123
	125
	140
	133
	136


2010ean, Altsasun, Atabo Altsasu SL sozietate publikoa sortu zen, bai eta Hilarión Eslava Musika Eskolako Partzuergoa –Burlatako eta Atarrabiako udalek osatua– eta Xabierren Lurrak Turismo Partzuergoa ere.
Hona, grafikoki, Nafarroako toki sektore publikoaren egitura 2010eko abenduaren 31n: 



Nafarroako 272 udalerrien biztanle-kopurua, errolda ofizialeko datuen arabera, 636.924koa zen, 2010eko urtarrilaren 1ean. Hona haien banaketa:
	Biztanle-tartea
	Zenbat
kopurua
	udalerriak guztizkoaren gainean (%)
	Biztanleria
	Biztanleria, guztizkoaren gainean (%)

	<100
	35
	12,87
	2.165
	0,34

	100-199
	57
	20,96
	8.121
	1,28

	200-499
	58
	21,32
	18.572
	2,92

	500-999
	37
	13,60
	27.068
	4,25

	1.000-1.999
	26
	9,56
	36.435
	5,72

	2.000-2.999
	21
	7,72
	53.569
	8,41

	3.000-4.999
	17
	6,25
	64.916
	10,19

	5.000-9.999
	11
	4,04
	78.767
	12,36

	10.000-24.999
	8
	2,94
	114.555
	17,98

	25.000-50.000
	1
	0,37
	35.268
	5,54

	50.000 baino gehiago
	1
	0,37
	197.488
	31,01

	Guztira
	272
	100%
	636.924
	% 100


Nafarroako udalen ehuneko 68,75ek (187 udal) 1.000 biztanle baino gutxiago dituzte. Aipatzekoa da, halaber, Nafarroako biztanleriaren ehuneko 31,01 Iruñeari dagokiola eta talde horren ehuneko 55 Iruñerrian bizi dela.
Ganbera honek bere txostenetan behin eta berriro adierazi bezala, biztanle-kopuru txikiak dituztenez giza baliabide eta finantza-baliabide mugatuak dituzte eta ez dute administrazio-egitura egokia eta nahikoa beren eskumenak kudeatzeko, eta horrek zaildu egiten du zerbitzuak merke, eraginkortasunez eta kalitatez ematea.
Nafarroako Toki Administrazioaren eredua gaurkotu gabe egotearen arazoak bere horretan dirau. Toki Administrazioak herritarren egungo eskariak eta kudeaketa publiko arrazionala uztartu behar ditu.
Nafarroako Toki Administrazioari buruzko uztailaren 2ko 6/1990 Foru Legeko VII. titulua aldatzen duen martxoaren 17ko 4/2011 Foru Legean ezarri zen Nafarroako Gobernuak foru lege proiektu bat igorriko ziola Parlamentuari 2012ko irailaren 30a baino lehen, Nafarroako toki entitateen antolamendua eta tokiko mapa arautzeko.
2012ko urriaren 24an onetsi zuen Nafarroako Gobernuak Nafarroako Toki Administrazioa Berrantolatzeko Foru Lege proiektua, honako helburu hauekin: udal zerbitzuen kudeaketa ekonomikoa eta prestazioa arrazionalizatzea eta hobetzea; ahal den berdintasun handiena lortzea herritarrek zerbitzuak jasotzeari dagokionez eta Nafarroako Toki Administrazioaren mapa administratibo eta funtzionala lurraldearen ikuspuntutik antolatzea.
Honakoak dira helburu horiek lortzeko proposatutako neurrietako batzuk:
· Udalak beren borondatez batu daitezen eta zerbitzuak emateko udalen arteko egituretan sar daitezen sustatzea. 

· Zerbitzu administratiboen batasunak sortzea, idazkaritza eta kontu-hartzailetza eginkizunak bete ditzaten.
· Interes orokorreko sei mankomunitate sortzea, egun daudenak biltzeko.
· Kontzeju kopuruari eustea, berezitasun hauekin: 

- Kontzejuak azkenduko dira, beste arrazoi batzuen artean, 1.000 biztanletik gorako kontzeju bateko populazioa kide den udal osokoa baino handiagoa denean, hauteskunde-prozesuetan hautagai-zerrendarik aurkezten ez denean, betebehar administratiboak betetzen ez dituztenean eta 16 biztanle baino gutxiago dituztenean.
- 
Ezin izanen da kontzeju berririk sortu, haien eskumenak murriztuko dira eta ekonomiaren, aurrekontuaren eta finantzaren alorrean kide diren Udalaren kontu-hartzailearen aholkularitza jasoko dute.
· Dauden 11 batasun tradizionalak murriztea toki-entitatearen izaera gorde duten lau hauetara: Nafarroako Errege Bardeako Komunitatea, Aezkoa Ibarreko Batzarra, Erronkari Ibarreko Batzarra eta Zaraitzu Ibarreko Batzarra.
Toki Administrazioaren eredu berri hau dela eta, aipatutako foru lege proiektuan azaltzen den bezala, gaur egungo finantzaketa-eredua aztertu behar da eta Toki Ogasunek Nafarroako zergetan duten Parte-hartze Funtsa berrikusi behar da.
III.2. Araudia
Ondoko lege- eta erregelamendu-xedapenak dira, funtsean, Nafarroako toki entitateek 2010ean bete behar dituztenak:
· Toki administrazioaren eta -araubidearen arloan eta ekonomia-, aurrekontu- nahiz kontabilitate-araubidearenean aplikatzekoak dira:
a) Nafarroako Toki Administrazioari buruzko uztailaren 2ko 6/1990 Foru Legea.
b) Toki Araubideko Oinarriak arautzen dituen apirilaren 2ko 7/1985 Legea.
c) Nafarroako Toki Ogasunei buruzko martxoaren 10eko 2/1995 Foru Legea.
d) 270/1998 Foru Dekretua, 271/1998 Foru Dekretua, 272/1998 Foru Dekretua eta 273/1998 Foru Dekretua, irailaren 21ekoak denak, aurrekontuei eta gastu publikoari, aurrekontuen egiturari, Nafarroako Toki Administrazioarentzat Kontularitza Orokorreko Instrukzioari eta Kontularitza Bakunari dagokiena, hurrenez hurren.
e) Kontabilitate publikoaren plan orokorra, toki-administrazioari egokitua, Ekonomia eta Ogasun Ministerioak 1990eko uztailaren 17ko aginduaz onetsitakoa. (272/1998 FD 425 Araua, Kontularitzako Instrukzio orokorra)
f) 2010eko aurrekontuaren betetze-oinarriak.
g) Zergak eta prezio publikoak arautzen dituzten ordenantzak eta akordioak. 

· Kontratazio administratiboaren alorrean, ekainaren 9ko 6/2006 Foru Legea, kontratu publikoei buruzkoa, otsailaren 14ko 1/2007 Foru Legean zehaztutako berezitasunekin.
· Langileen arloan, abuztuaren 30eko 251/1993 Legegintzako Foru Dekretua, Nafarroako Administrazio Publikoen zerbitzuko Langileen Estatutuaren Testu Bategina onesten duena, bai eta haiek garatzeko xedapenak ere.
· Hirigintzaren arloan, Lurraldearen Antolamenduari eta Hirigintzari buruzko abenduaren 20ko 35/2002 Foru Legea.
· Diru-laguntzen arloan, Diru-laguntzei buruzko azaroaren 17ko 38/2003 Lege Orokorra eta uztailaren 21eko 887/2006 Errege Dekretuaren bidez onetsitako erregelamendua.
Horrez gainera, toki sektore publikoari aplikatu beharreko ondoko legeak onetsi ziren 2010ean zehar:
· 2009-2012 eperako Toki Inbertsioen Planaren Ohiz Kanpoko Planari buruzko 13/2008 Foru Legea.
· 2/2010 Foru Legea, otsailaren 23koa, Euskarari buruzko abenduaren 15eko 18/1986 Foru Legea aldatzen duena.
· 3/2010 Foru Legea, otsailaren 23koa, abuztuaren 30eko 251/1993 Legegintzako Foru Dekretuaren bidez onetsiriko Nafarroako Administrazio Publikoen Zerbitzuko Langileen Estatutuaren Testu Bategina aldatzen duena, bizitzeko beharkizuna dagokionean.
· 15/2010 Foru Legea, urriaren 25ekoa, Nafarroako Poliziei buruzko martxoaren 23ko 8/2007 Foru Legea aldatzen duena.
· Apirilaren 6ko 5/2010 Foru Legea, Irisgarritasun Unibertsalari eta Ororentzako Diseinuari buruzkoa, zeinak indarrik gabe uzten baitu Oztopo Fisikoei eta Zentzumenezkoei buruzko uztailaren 11ko 4/1988 Foru Legean jasotako erregulazioa.
· 6/2010 Foru Legea, apirilaren 6koa, zenbait foru lege aldatzen dituena, eta apirilaren 6ko 7/2010 Foru Legea, Nafarroako Toki Administrazioari buruzko uztailaren 2ko 6/1990 Foru Legea aldatzen duena, Barne Merkatuko Zerbitzuei buruzko 2006/123/CE Zuzentarauari egokitzeko.
· Nafarroan Etxebizitza Izateko Eskubideari buruzko maiatzaren 10eko 10/2010 Foru Legea.
· 8/2010 Errege Lege Dekretua, maiatzaren 20koa, defizit publikoa murrizteko neurri bereziak ezartzen dituena, eta 12/2010 Foru Legea, ekainaren 11koa, defizit publikoa murrizteko neurri bereziak Nafarroako Foru Komunitaterako moldatzen dituena.
· 15/2010 Legea, uztailaren 5ekoa, merkataritza eragiketetan berankortasuna eragozteko neurriak ezartzen dituen abenduaren 29ko 3/2004 Legea aldatzen duena.
· 39/2010 Legea, abenduaren 22koa, 2011rako Estatuko Aurrekontu Orokorrei buruzkoa, defizit publikoa murrizteko neurri bereziak ezartzen dituen maiatzaren 20ko 8/2010 Errege Dekretu Legea aldatzen duena.
IV. Toki entitateen fiskalizazio-jardueren laburpen-txostena
Nafarroako Kontuen Ganberak ondoko 21 udalerrien 2010eko kontu orokorraren finantzen eta legezkotasunaren arauzkotasunari buruzko fiskalizazioa egin zuen:
	Udala
	Txostenaren data
	Biztanleria, 2010-1-1eko zentsua
	   Gastuak
	   Diru-sarrerak
	Menpeko entitateak

	
	
	
	
	
	EEAA
	Enpresa
	Fundaz.
	Enpresa- ente publikoa

	Altsasu
	03/04/2012
	7.698
	7.702.354
	7.707.149
	2
	1
	
	

	Antsoain
	02/12/2011
	10.603
	9.978.369
	9.205.860
	1
	
	
	

	Barañain
	15/11/2011
	21.705
	17.008.456
	18.078.792
	2
	1
	1
	

	Berriobeiti
	06/03/2012
	4.852
	8.598.358
	10.475.033
	
	
	
	

	Berriozar
	12/01/2012
	9.034
	9.233.885
	8.953.915
	
	
	
	

	Burlata
	13/12/2011
	18.389
	17.804.155
	19.143.058
	2
	3
	
	

	Castejón
	07/10/2011
	4.306
	7.989.317
	8.014.624
	2
	
	
	

	Lizarra
	17/02/2012
	14.207
	16.388.118
	17.535.498
	1
	1
	
	

	Etxeberri
	02/04/2012
	595
	734.354
	644.532
	1
	
	
	

	Faltzes
	14/03/2012
	2.650
	3.882.962
	3.874.942
	
	
	
	

	Lekunberri
	19/04/2012
	1.432
	4.075.717
	4.947.834
	1
	
	
	

	Erriberri
	02/05/2012
	3.722
	5.495.622
	7.491.006
	
	
	
	

	Iruñea
	09/03/2012
	197.488
	270.366.091
	236.615.913
	2
	5
	2
	

	Gares
	26/11/2012
	2.867
	2.972.427
	2.801.828
	2
	1
	
	

	Ribaforada
	26/04/2012
	3.617
	3.824.902
	3.759.157
	2
	
	
	

	Tafalla
	16/12/2011
	11.413
	17.359.311
	17.970.005
	3
	1
	
	

	Tutera
	21/12/2011
	35.268
	45.815.386
	57.404.972
	1
	
	2
	1

	Eguesibar
	17/11/2011
	14.354
	10.343.005
	9.653.865
	
	3
	
	

	Viana
	15/03/2012
	3.937
	5.860.491
	5.903.476
	
	
	
	

	Atarrabia
	16/01/2012
	10.568
	10.334.746
	10.503.319
	
	
	
	

	Zizur Nagusia
	11/01/2012
	13.316
	19.924.421
	13.089.829
	3
	
	
	

	Fiskalizatutako udalerriak, guztira
	392.021
	495.692.447
	473.774.607
	25
	16
	5
	1


Fiskalizatutako 21 udalerrien artean 392.021 biztanle dituzte; alegia, Nafarroak 2010eko urtarrilaren 1ean zituen 636.924 biztanleen ehuneko 61,5. Horien diru-sarrerek Nafarroako toki sektore publiko guztiaren diru-sarreren ehuneko 49,7 hartzen dute, eta gastuek ehuneko 51,8.
21 udalerri horien artean 25 erakunde autonomo, 16 enpresa publiko, bost fundazio eta enpresa-ente publiko bat  dituzte. 

Fiskalizazioen helburua honako gai hauei buruzko iritzia ematea izan zen:
a) Toki Entitatearen 2010eko ekitaldiko kontu orokorrak, alderdi nagusiei zegokionez, 2010eko abenduaren 31ko ondareari, ekonomia- eta finantza-egoerari, aurrekontuaren likidazioari eta ekonomia-emaitzari buruzko irudi zehatza ematen zuen, aplikatzekoak zaizkien kontabilitate-arauen eta -printzipioekin bat.
b) 2010eko ekitaldian legezkotasuna bete ote zen.
c) Entitatearen finantza-egoera 2010eko abenduaren 31n.
Fiskalizazioaren emaitzak dagokion txostenean jaso ziren, eta Nafarroako Parlamentuko Aldizkari Ofizialean eta Nafarroako Kontuen Ganberaren webgunean argitaratu.
Fiskalizatutako 21 toki entitateetatik, lau udalerritan 2010eko kontu orokorrari buruzko iritzia aldekoa izan zen; 15 udalerritan, berriz, aldeko iritzia eman zen baina salbuespenen batekin; eta, azkenik, bi udalerritan iritzia negatiboa izan zen. 

Hona salbuespen nagusiak:
· Eguneratu gabeko inbentarioa (14 entitate).
· Ez daude kuantifikatuta eta erregistratuta funtzionarioen pentsio-ereduetatik ondorioztatutako betebehar aktuarialak (berariazko aurreikuspen-sistemak dituzten 3 entitateak).
· Kontabilitate akats ugari eta adierazgarriak, kontu orokorraren kontabilitateko hainbat egoera-orritan eragina dutenak (3 entitate).
· Sozietate instrumental batek eginiko udal inbertsioak (entitate bat).
· Kontabilizatu gabeko diru-sarrerak egotea (entitate bat).
· Finantza-egoerak eragindako ziurgabetasuna (entitate bat).
· Ondare-erantzukizuneko erreklamazio baten amaierako emaitzak eragindako ziurgabetasuna (entitate bat).
Hona Ganbera honek 2010eko fiskalizazio-txostenetan emandako aholku nagusiak:
Aurrekontu orokorra eta kontu orokorra
· Aurrekontu orokorra kasuan kasuko ekitaldia hasi baino lehen onestea (16 entitate).
· Kreditu-aldaketak izapidetzea eta onestea aurrekontuan behar adina diru ezarrita ez duten gastuak egin baino lehen.
· Kontu orokorrean aurkeztea Udalaren eta beraren erakunde autonomoen egoera-orri bateratua (6 entitate).
· Kontu orokorra hurrengo ekitaldiaren irailak 1 baino lehen onartzea (5 entitate).
Ibilgetua eta inbentarioa
· Ondasun eta eskubideen udal-inbentarioa eguneratzea eta onestea. Kontabilizatutako ibilgetuarekin konektatzeko bidea emanen duten prozedurak diseinatzea eta aplikatzea (14 entitate).
· Udal-ondasunen eskrituratze- eta erregistratze-prozesua burutzea (7 entitate).
· Egoera-balantzearen ibilgetuko saldoak berrikusi eta erregularizatzea (4 entitate).
Langileak
· Enplegu-eskaintza publikoan sartzea aurrekontuetan dirua ezarrita daukaten lanpostu huts guztiak (10 entitate).
· Plantilla Udalaren langileria-premiarekin bat datorren ala ez aztertzea (9 entitate).
· Plantilla organikoa hurrengo ekitaldiaren aurretik onartzea (5 entitate).
· Merezimendu eta gaitasun printzipioak aplikatzea aldi baterako langileak hautatzeko prozesuetan (4 entitate).
Kontratazio administratiboa
· Kontratazio prozedura egokia aplikatzea, kontratuaren izaeraren eta zenbatekoaren arabera (9 entitate).
· Kontrataziorako araudia aplikatzea inbertsioak adjudikatzeko  eta betetzeko prozedurari dagozkien alderdi guztietan (5 entitate).
· Kontratuen indarraldia kontrolatzea eta lizitazio prozeduraren hasiera behar den denborarekin planifikatzea (4 entitate).
· Inbertsio guztien bideragarritasun plana egitea (4 entitate).
Emandako diru-laguntzak
· Diru-laguntzak emateko prozedura arautzen duen ordenantza orokor bat onestea (8 entitate).
Hirigintza
· Lurzoruaren Udal Ondarea eratzea eta kudeatzea Udalaren gainerako ondasunetatik bereizirik, eta Udalaren Lurzoru Ondarearen Erregistroa sortzea (16 entitate).
· Planeamendua Lurraldearen Antolamenduari eta Hirigintzari buruzko 35/2002 Foru Legearen arabera egokitzea (11 entitate).
· Beste balorazio-ponentzia bat onestea (8 entitate).
· Planeamendua Lurraldearen Antolamenduari eta Hirigintzari buruzko 35/2002 Foru Legearen arabera egokitzea (5 entitate).
Diru-sarrerak
· Tasa eta prezio publikoekin ordaintzen diren kostuei buruzko azterlanak egitea (4 entitate).
Sozietate-erakunde autonomoak
· Udalak bere erakunde autonomoen eta/edo merkataritza-sozietateen ekintzen gainean egin behar duen kontrola eta babesa modu egokian bermatuko duten prozedurak diseinatzea (4 entitate).
Aurreko txostenez gainera, toki entitateei buruzko bi txosten osagarri egin ziren 2010. urteari dagokionez, nola diren: 

a) Nafarroako 500 biztanletik beherako udalei buruzko txostena. Txosten horretan, aipatutako populazio-tartean sartzen diren 150 udalerrien arazo nagusietako batzuk erakutsi genituen. Besteak beste, giza baliabide eta baliabide material eta finantzarioen eskasiak eragindako arazoak dira, zerbitzuen ezarpena zailtzen dutenak; edo teknologia berriekin lotutako arazoak; edo inbertsioen finantziazioarekin lotutakoak. 
b) Nafarroako udalerri populatuenen bilakaera ekonomiko-finantzarioari buruzko txostena (2003tik 2010era bitarteko ekitaldiak). Txosten hori 9.000 biztanle baino gehiago dituzten 11 udalerriri buruzkoa da. Txosten horretan, udalerrien ranking bat aurkeztu zen, 2010eko ekitaldian zeukaten aurrekontu- eta finantza-egoeraren araberakoa. 17 adierazlek osatutako adierazle sintetiko batekin prestatu zen ranking hori. 

V. Toki sektore publikoaren finantza-egoera
Toki sektore publikoaren 2010. urteko finantza-egoeraren azterketa Toki Administrazioko Zuzendaritza Nagusiaren txostenean oinarrituta dago. Udalerrien eta haien erakunde autonomoen informazio bateratua aurkezten da, bai 2010ekoa, bai aurreko ekitaldietakoa. Halaber, kontzejuen, mankomunitateen eta batasun tradizionalen informazioa ematen da. 

Diru-sarrerak



                                                             Euroak, milioitan
	Kapitulua
	Diru-sarrerak
2010
	Diru-sarrera guztien gaineko ehunekoa
	2009ko diru-sarrerak
	Diru-sarreren aldaketa 2010/09 urteetan

	1
	Zuzeneko zergak
	167,99
	17,6
	164,80
	% 2

	2
	Zeharkako zergak
	28,47
	3
	32,48
	% -12

	3
	Tasak, prezio publikoak eta beste diru-sarrera batzuk
	142,32
	14,9
	143,23
	% -1

	4
	Transferentzia arruntak
	299,80
	31,5
	292,75
	% 2

	5
	Ondare bidezko diru-sarrerak
	41,89
	4,4
	42,81
	% -2

	Diru-sarrera arruntak
	680,47
	71,4
	676,07
	1%

	6
	Inbertsioen besterentzea
	23,50
	2,5
	67,60
	% -65

	7
	Kapital-transferentziak
	193,93
	20,3
	271,01
	% -28

	Kapitaleko diru-sarrerak
	217,43
	22,8
	338,61
	-36%

	8
	Finantza-aktiboen aldaketa
	8,03
	0,8
	17,23
	% -53

	9
	Finantza-pasiboen aldaketa
	47,31
	5
	77,09
	% -39

	Finantza-eragiketetako diru-sarrerak
	55,34
	5,8
	94,32
	% -41

	Diru-sarrerak guztira
	953,24
	
	1.109,00
	% -14


2010eko ekitaldian, toki sektore publiko osoaren diru-sarrerak 953,24 eurokoak izan ziren; horietatik, ehuneko 51,8 transferentzia arruntetatik eta kapital-transferentzietatik heldu zen; ehuneko 20,6, zergetatik; ehuneko 14,9, tasa, prezio publiko eta bestelako diru-sarreretatik; ehuneko 5,8, finantza-eragiketetatik; ehuneko 4,4, ondare bidezko diru-sarreretatik; eta gainontzekoa, ehuneko 2,5, inbertsioen besterentzetik.
Toki sektoreak transferentzien mendekotasun handia duela ikusten da, diru-sarreren ia ehuneko 52 osatzen baitute. 2010ean, 2009an bezala, E Planeko kapital-transferentzien bidezko aparteko diru-sarrerak aitortu ziren,
Diru-sarreren ehuneko 86 udalei dagokie; ehuneko 12 mankomunitateei eta ehuneko bi kontzejuei.
2010eko diru-sarrerak ehuneko 14 txikiagoak izan ziren 2009koak baino, batez ere zeharkako zergek ehuneko 12 behera egin zutelako, kapitaleko diru-sarrerek ehuneko 36 behera egin zutelako eta finantza-pasiboek ehuneko 39 behera egin zutelako. 

Gastuak
                                                                                                                                                 Euroak, milioitan
	Kapitulua
	Gastuak
2010
	Gastu guztien gaineko ehunekoa
	2009ko gastuak
	Gastuen aldaketa 2010/09 urteetan

	1
	Langile-gastuak
	259,72
	27
	262,42
	% -1

	2
	Ondasun arruntak eta zerbitzuak erostea
	260,98
	27
	260,95
	0

	3
	Finantza-gastuak
	8,37
	1
	11,77
	% -29

	4
	Transferentzia arruntak
	78,23
	8
	71,59
	% 9

	Gastu arruntak
	607,3
	63,5
	606,73
	0

	6
	Inbertsio errealak
	298,03
	31
	430,22
	% -31

	7
	Kapital-transferentziak
	14,31
	1,5
	15,32
	% -7

	Kapital-gastuak
	312,34
	32,5
	445,54
	% -30

	8
	Finantza-aktiboen aldaketa
	8,33
	1
	13,55
	% -39

	9
	Finantza-pasiboen aldaketa
	28,59
	3
	25,02
	% 14

	Finantza-eragiketen gastuak
	36,92
	4
	38,57
	% -4

	Gastuak, guztira
	956,56
	100
	1.090,84
	% -12


Toki Sektore Publikoaren 2010eko gastuek 956,56 milioi euro egin zuten. Ehuneko 31 inbertsioei dagozkie; ehuneko 27 langile-gastuei; ehuneko 27 ondasun arrunten eta zerbitzuen erosketari; ehuneko 9,5 egindako transferentziei, eta gainerakoak finantza-eragiketen ondoriozko gastuei. Hau da, gastuen ehuneko 63,5 funtzionamendukoak dira; ehuneko 32,5 kapitaleko gastuak dira, eta gainerakoak finantza-eragiketei dagozkie.
Gastu horien sailkapen funtzionalari erreparatuz gero, ehuneko 22 etxebizitza eta hirigintzaren sailari dagozkio, ehuneko 15 kulturari eta kirolari, ehuneko 12,5 gizarte-segurtasunari eta -babesari, ehuneko 11 komunitatearen ongizateari, ehuneko hamar entitatearen administrazio orokorrari, ehuneko zortzi hezkuntzari eta gainerakoa beste kontzeptu batzuei, nola diren segurtasuna eta babes zibila, finantza-zama eta administrazioa edo gizarte-sustapena.
Gastuen ehuneko 87 udalei dagokie, ehuneko 11 mankomunitateei eta ehuneko bi kontzejuei. Ehuneko horiek diru-sarreren kasuan lortutakoen antzekoak dira.
2010ean aitortutako gastuek ehuneko 12 egin zuten behera 2009koekin aldaratuta, batez ere kapitaleko gastuek ehuneko 30 egin zutelako behera eta kapitaleko diru-sarrerak, berriz, ehuneko 36 jaitsi zirelako. Ehuneko 100 finantzatutako E Planeko inbertsioek 67 milioi euro egin zuten. 
Defizit publikoa murrizteko neurriak Nafarroako Foru Komunitaterako moldatzen dituen 12/2010 Foru Legearen aplikazioaren ondorioz toki entitateetako langileen lansarietan egindako gutxitzeak langile-gastuak txikiagoak izatea eragin zuen. Izan ere, gastu horiek 2009an baino ehuneko bat txikiagoak izan ziren.
Laburbilduz, 2010. urtean toki sektore publikoak aurrekontu-kitapen positiboa erakusten du, 37,91 milioi euroko aurrekontu-superabit doituarekin, nahiz eta aurrekontuaren emaitza ez finantzarioak 21,42 milioi euroko defizita duen.
Ondoren, toki entitateen finantza-egoeraren hainbat adierazleren bilakaera erakusten da, 2007tik 2010era:
                                                                                              Euroak, milioitan
	Adierazleak
	2007
	2008
	2009
	2010

	Aurrezki gordina
	104,27
	91,39
	81,11
	81,54

	Finantza-zama
	31,61
	35,31
	36,78
	36,96

	Aurrezki garbia
	72,66
	56,08
	44,33
	44,58

	Zorpetze-maila
	% 4,98
	% 5,31
	% 5,44
	% 5,43

	Zorpetzearen muga
	% 16,42
	% 13,73
	% 12,00
	% 11,98

	Zorpetze-ahalmena
	% 11,44
	% 8,42
	% 6,56
	% 6,55

	Zorra, guztira
	280,56
	336,40
	382,66
	386,40

	Gastu orokorretarako diruzaintza-gerakina
	58,8
	76,98
	100,67
	88,09


Toki sektore publikoak funtzionamendu-gastuei eta finantza-zamari erantzuteko adina baliabide arrunt sortu zituen 2010ean. Era horretara, aurrezki garbia, baliabide arrunten soberakina funtzionamendu gastuak finantzatu ondoren (langileak, ondasun arruntak eta zerbitzu eta transferentzia arruntak), eta zorraren finantza-zama (interesak eta amortizazioa) 44,58 milioi eurora iritsi ziren. Bai aurrezki gordina, bai aurrezki garbia positiboak dira, eta 2009an lortutakoak baina handixeagoak.
Zorpetze maila diru-sarrera arrunten ehuneko 5,43koa izan zen, aurreko urteetakoaren antzekoa, eta zorpetzeko gaitasuna ehuneko 6,55ekoa izan zen, aurreko ekitaldikoaren ia berdina.
Zorra 386,40 milioi eurora iritsi zen, diru-sarrera arrunten ehuneko 57, hau da, ehuneko 38 igo zen 2007. urtekoaren aldean. Zorraren ehuneko 88 udalei eta haien erakunde autonomoei dagokie, ehuneko 9 mankomunitateei eta udal-batasunei, eta gainerakoa kontzejuei. Batez besteko interes-tipoa ehuneko 3,06koa izan zen, eta ordaintzeko dagoen mugaeguna, batez beste, 15,41 urtekoa.
Gastu arruntetarako diruzaintzako gerakina 88,09 milioi eurokoa izan zen; horrek adierazten du hurrengo ekitaldian gastuak finantzatzeko likidezia sortu zuela, nahiz eta ehuneko 14 jaitsi aurreko urtekoaren aldean.
Nabarmentzekoa da 2010ean kapital bidezko diru-sarrerek –eta, horrenbestez, inbertsioek– nabarmen egin dutela behera. Diru-sarrera arruntek, aldiz, lehengoari eusten diote, izaera bereko gastuek bezala. Baliabide arruntetan, aurrezki bat sortzen da, behin funtzionamendu-gastuak eta finantza-zama –aurreko ekitaldikoaren antzekoa– finantzatuta.
Ikusten da gastu orokorretarako diruzaintzako gerakinak behera egin duela, aurreko ekitaldietan sortutako baliabide hori 2010ean gastuak finantzatzeko erabiltzearen ondorioz.
2010ean Nafarroako Toki Sektore Publikoaren finantza-egoera ona bazen ere, krisialdi ekonomikoaren ondorioz –bereziki hirigintzaren alorreko jarduerari eragin ziona eta eragiten diona– toki entitateen diru-sarrerek behera egin dute. Hala eta guztiz ere, baliabide arrunten soberakin bat sortu zen. Inbertsio-jarduerak nabarmen egin zuen behera 2010ean, bai eta gastu orokorretarako diruzaintzako gerakinak ere. 

VI. Kontratazio administratiboa
Atal honetan, toki entitateek eta haien menpeko enteek adjudikatutako kontratuak erakusten ditugu, Kontratazio Publikorako Batzordeak kudeatutako Kontratuen Erregistroan dagoen informazioaren arabera.
	Kontratu-mota
	Udalak
	Kontzejuak
	Mankomunitateak.

	
	Zenbat
	Adjudikazioaren zenbatekoa
	Zenbat
	Adjudikazioaren zenbatekoa
	Zenbat
	Adjudikazioaren zenbatekoa

	Obrak
	194
	63.392.859
	6
	1.295.726
	
	

	Laguntza
	82
	8.769.631
	1
	20.000
	6
	483.028

	Zerbitzu-emakidak
	17
	6.616.162
	
	
	
	

	Hornidura
	28
	2.281.933
	
	
	
	

	Guztira
	321
	81.060.585
	7
	1.315.726
	6
	483.028


Datu horien arabera, toki entitateek, 2010ean, 334 kontratu adjudikatu zituzten guztira. Kontratu horiek 82,86 milioi euroko zenbatekoa egiten dute. Kontratuen ehuneko 60 obrei dagozkie eta adjudikatutako guztizko zenbatekoaren ehuneko 78 egiten dute. Laguntza-kontratuek kontratu guztien ehuneko 27 eta adjudikatutako zenbatekoaren ehuneko 11 egiten dute.
Honakoa da toki entitateen menpeko enteek 2010ean adjudikatu zituzten kontratu administratiboei buruz Kontratuen Erregistroan dagoen informazioa: 

	Kontratu-mota
	Erakunde autonomoak
	Sozietate publikoak
	Fundazioak

	
	Zenbat
	Adjudikazioaren zenbatekoa
	Zenbat
	Adjudikazioaren zenbatekoa
	Zenbat
	Adjudikazioaren zenbatekoa

	Laguntza
	2
	161.853
	32
	4.641.891
	1
	97.458


2010ean guztira adjudikatu ziren 35 laguntza-kontratuetatik, 28k 3.913.541 euroko adjudikazio-zenbatekoa egiten dute eta Iruñerriko Mankomunitatearen menpekoa den Iruñerriko Zerbitzuak Sozietateari dagozkio.
VII. Gomendioak
Aurreko guztia kontuan hartuta, Foru Komunitateko Administrazioari eta Parlamentuari honako aholkuak ematen dizkiogu:
· Nafarroako Toki Administrazioa arrazionalizatzeko eta berregituratzeko beharrezkoak diren neurri legegileak eta administratiboak lehentasunez eta premiaz aplikatzea, toki entitateek beren zerbitzuak eraginkortasunez, merke eta kalitatez eman ditzaten eta helburu horretarako giza baliabideak eta baliabide finantzarioak izan ditzaten.
Neurri horiek Nafarroako gizarte osoan eta haren botere publikoetan dute eragina; hori dela eta, adostasuna lortzen saiatu behar da, betiere herritarren borondatea eta zilegi diren interesak errespetatuz, eta lidergo politiko-instituzionala gauzatuz neurrion inplementatzean.
· Toki entitateen eta horien merkataritza-sozietate publikoen kontularitza-egoerak sendotzeko metodologiari buruzko legezko neurri egokiak hartzea, toki sektore publiko osoak egindako jardueraren erabateko ikuspegia emateko helburuarekin.
· Dagokion arauzko xedapena onartzea, Foru Komunitateko toki entitateei Aurrekontu Egonkortasunari eta Finantza-iraunkortasunari buruzko apirilaren 27ko 2/2012 Lege Organikoa aplikatzeko helburuarekin. 
· Toki kontularitza berritzea eta Kontularitza Publikorako Plan Orokor indardunera egokitzea, administrazio publiko guztien artean kontularitzaren alorreko normalizazioa lortzea komeni baita.
· Eguneratzea Toki Entitateen Erregistroa, toki entitateen mendeko sozietate publikoei eta haien fundazioei buruzko informazioarekin.
Toki entitateentzako aholkuak:
· Erakunde autonomoen eta udal merkataritza-sozietateen kudeaketa ekonomikoaren barne-kontrola egitea, aplikatzekoa zaion legerian ezarritako hedapenarekin, hau da, kontu-hartzailetzaren, finantzen eta eraginkortasunaren hiru ikuspegietatik.
· Udal-ondasun eta -eskubide guztien inbentario balioztatua eta eguneratua egitea, eta ibilgetuaren kontuekin lotzea. Helburu horretarako, egokia litzateke inbentariorako programa informatiko bat diseinatzea, kontularitzarekin lotua, eta inbentarioaren kudeaketari buruzko prozedura orokorrak eta irizpide uniformeak definitzea. Horri dagokionez, Nafarroako Parlamentuaren Osoko Bilkurak 2012ko martxoan onetsi zuen Nafarroako Gobernua premiatzea inbentarioa kudeatzeko aplikazio informatiko bat gara dezan.
· Lurzoruaren udal-ondarearen erregistroa sortzea eta bertan sarrerak eta irteerak modu justifikatuan sartzea, Lurraldearen Antolamenduari eta Hirigintzari buruzko abenduaren 20ko 35/2002 Foru Legean ezarritako helburuetarako.
· Udalaren lurzoru-ondarea eta Udalaren gainerako ondasunak bereizirik kudeatzea, eta udal-ondasunen inbentario orokorrean adieraztea eta zehaztea lurzoruaren ondareari dagozkienak eta beren izaera, hirigintzaren alorreko legeetan ezarritako helburuei lotuta.
· Toki entitateek beren burua antolatzeko ahalmena erabiliz, tokiko zerbitzu publikoak eraginkortasunez, ekonomiaz eta efizientziaz kudeatzeko antolamendu-egitura arrazoizkoena diseinatzea.
· Inbertsio-plan egingarri bat idaztea, non inbertsioen bideragarritasuna eta errentagarritasuna aztertuko den, batez ere garrantzia handiena duten inbertsioei dagokienez. Halaber, inbertsio horiek sortzen duten gastu arrunta aztertzea.
· Gaur egun Toki Administrazioan zerbitzu publikoen kostuen metodologia hobetzea eta erabakiak hartzeko kudeaketa-adierazle baliagarriak definitzea.
Txosten hau, indarrean dagoen araudiak ezarritako izapideak bete ondoren, Mª Asunción Olaechea Estanga auditore andreak proposatuta egin da, bera izan baita lan honen arduraduna.
Iruñean, 2012ko abenduaren 20an
Lehendakaria: Helio Robleda Cabezas
1. gehigarria. Nafarroako toki sektore publikoaren finantza-egoera 2010ean
NAFARROAKO


 TOKI SEKTORE PUBLIKOA





Kontzejuak: 351





Udalez gaindiko entitateak: 84





Udalerriak: 272





Udal-batasunak: 18





Mankomunitateak: 66





Erakunde autonomoak: 2


Merkataritza-sozietateak: 6





Socied. mercantiles: 5





Erakunde autonomoak: 65


Merkataritza-sozietateak: 36


           Fundazioak: 9

